
Eine Reihe von Zeugen beurkundet, dass Richenza von Neuffen dem Kloster
Weil ihre Besitzungen zu Allmersbach geschenkt hat.

Weil, 1291. Januar 28.

Nos . . prior domus Predicatorum in Ezzelingen, frater Albertus de Stŏphen,
frater Albertus dictus Sariant, frater Richelinus . . lector artium, et fra-
ter Ortholphus eiusdem ordinis professi sub inviolatione religionis, nosque
Cunradus de Winsperc iunior, Cunradus dictus Capplan, Rudolfus pincerna,
Hainricus dictus Schilhinc et . . de Brethain milites, Cunradus frater prefati
Schilhinc, Bertoldus dictus Hobet, Cunradus frater pincerne predicti, Ruper-
tus Cunradus Rudegerus fratres dicti Rupreth, Cunradus dictus Haimerli, et
Albertus dictus Geluninc cives in Ezzelingen sub observatione nostre bone
fidei dicimus deponimus et firmamus nobis constare de visu pariter et auditu,
quod nobilis domina Richenza quondam Bertoldi ingenui viri de Nifen relicta
omnes possessiones suas apud villam dictam Albospach ad ipsius dotem iu-
sto titulo pertinentes cum earundem possessionum iuribus iurisdictionibus et
pertinentiis seu redditibus quibuscunque religioso monasterio puellarum de
Wiler ordinis sancti Augustini regiminis Predicatorum Constantiensis dyoce-
sis de consensu et per manum sui consortis tunc viventis elemosinarie contulit
propter deum et nunc post mortem prefati eius consortis rem ratam habens
collata denuo tradidit et nobis presentibus antedicto monasterio in nomine
domini erogavit per adhibitam verborum et gestuum sollempnitatem debitam
et consuetam et in effectum donationis huiusmodi prefatum monasterium in
possessionem rerum collatarum misit corporalem. A cuius monasterii syndico
possessiones iura iurisdictiones pertinentias et redditus prenotatos post pre-
fatam inmissionem recepit titulo censualis feudi tantummodo per sue solius
vite spatia obtinendos unam libram denariorum Hallensis monete emphitesis
seu census nomine annis singulis festo beati Martini supradicto monasterio
solutura. Disposuit itaque de providentia salutari, ut una pars quarta predic-
torum reddituum ad infirmariam illarum puellarum in prefato monasterio ad
lectos decumbentium post relicte prefate obitum debeat perpetim deservire
et quod alia pars quarta ammodo ad infirmariam prefati monasterii singulis
annis oblata puellis ex farmacia seu flebothomia vel ex alia debilitate inter-
polata solatio egentibus veniat in pictantiam et solamen, quodque una ex
quatuor partibus suprascriptis toti conventui puellarum sanarum pariter et
egrarum per communem refectionem proficere debeat indistincte. Nihilomi-
nus ex affectu piissimo duxerat subiungendum, quod et una quatuor partium

predictarum singulis annis una die que magis fuerit oportuna fratribus et
sororibus apud prefatum monasterium antedicte relicte consortis ipsius ac
utriusque progenitorum in domino memoriam celebrantibus ad mensam re-
fectionis in pane vino et piscibus offeratur. Ne autem culpa vel negligentia
suprascripti monasterii pereant antedicti redditus et ne per consequens me-
moria coniugum prefatorum pereat et evanescat, restrinxit irrefragabiliter
per bone fidei pactionem, quin immo universos et singulos predictum mo-
nasterium in spiritualibus et temporalibus gubernantes modernos pariter et
futuros memorata relicta per patrem filium et sanctum spiritum adiuravit, ut
nullus prenarratos redditus audeat pignori obligare particulariter vel totali-
ter distrahere aut cuiquam hominum vendere vel etiam permutare, nisi forte
dominus Cunradus de Winsperc iunior miles suprascripte relicte avunculus
dilectissimus aut eius pueri premissas possessiones cum earum universitate
sibi pro quadringentis denariorum supradicte monete libris vendi a prenarra-
to monasterio postularit. Hiis utique Cunrado et pueris ipsius monasterium
ex pacto tenetur memoratam universitatem pro suprataxato pretio vendere,
quando ab ipsis vel eius pueris fuerit requisitum. Quod revera pretium con-
verti debet in predia facientia quadranginta librarum denariorum sepefate
monete redditus annuatim nec prorsus licebit ipsum pretium aliquibus aliis
usibus applicari, ita quod tetraria reddituum dispensatio immobilis perma-
neat, quemadmodum superius designatur. Ceterum nos . . priorissa totusque
conventus sepedicti pro beneficiis presignatis deo et benefactoribus agentes
gratias copiosas volumus et unanimiter acceptamus ad executionem et ob-
servationem omnium clausularum predictarum per sacram religionem nostri
ordinis sub presentium scripturarum testimonio fideliter obligari et omnes
personas nobis succedentes super eo similiter obligamus. Sane in omnium
premissorum evidentiam has litteras hinc inde conscribi et sigillis honorabili-
um virorum . . prioris domus Predicatorum, . . decani et universitatis civium
in Ezzelingen placuit communiri.

Actum et datum in Wilario, anno domini MCCLXXXX primo, in octava
beate Agnetis, indictione IIII.

—

Textabdruck folgt dem Original.

Siegel abgegangen.

Allmersbach im Tal, WN

Esslingen am Neckar Wohnplatz (331)

Esslingen am Neckar, ES

Hohenstaufen (Burg) Wüstung (21669)

Hohenstaufen (Burg), Göppingen, GP, W

Konstanz Wohnplatz (14442)

Konstanz, KN

Ruine Hohenneuffen Wohnplatz (408)

Ruine Hohenneuffen, Neuffen, ES

Weil Wohnplatz (351)

Weil, Esslingen am Neckar, ES

Weinsberg Wohnplatz (2238)

Weinsberg, HN

